
CONGREGATIO GENERALIS LXVIII 

15 novembris 1963 

Exc.mus P. D. P E R I C L E S F E L I C I , arch. tit. Samosatensis, secreta­
rius generalis Ss. Concilii: 

Moderabitur disceptationem in hac 68 congregatione generali em.mus 
ac rev.mus D. card. Leo Ioseph Suenens, arch. Mechliniensis-Bruxel-
lensis. 

Aliqui Patres, ad normam art. 57, ut nostis, petierunt verba faceré 
adhuc super cap. I I I . Hi sunt em.mi ac rev.mi DD. cardd. Ioseph Le-
fébvre, arch. Bituricensis in Gallia, Radulfus Silva, arch. S. Iacobi in 
Chile; exc.mi DD. Ioannes Ferreira, praef. ap. Guineae Lusitanae, Elias 
Zoghby, vic. patr. Melchitarum in Aegypto, Michael Ntuyahaga, ep. 
Usumburaénsis in Burundi. 

Postea continuabitur disceptatio circa cap. IV nostri schematis. 
Loqui postulaverunt exc.mi DD. Stephanus László, ep. Sideropolita-
nus in Austria, Ioannes Velasco, ep. Sciiamenensis in Sinis, Bernar-
dus Stein, ep. aux. Trevirensis in Germania, Ioseph Urtasun, arch. 
Avenionensis in Gallia, Dominicus Athaide, arch. Agraensis in India, 
Antonius Vuccino, arch. tit. Aprensis in Gallia, Marcellus González, 
ep. Asturicensis in Hispania, Robertus Massimiliani, ep. Civitatis Ca-
stellanae in Italia, Radulfus Zambrano, ep. Facatativensis in Columbia, 
Ferdinandus Romo, ep. Torreonensis in México. Gratias. 

1 

E M . M U S P. D. IOSEPH C A R D . LEFÉBVRE 
Archiepiscopus Bituricensis 

Venerabiles Paires, 

Cum de « collegialitate » loquimur, sive agitur de collegialitate quae 
sub auctoritate Summi Pontificis exercetur pro universo mundo, sive 
de illa quae propria est episcopis in conferentia episcopali alicuius na­
tionis, videtur adesse aliqua difficultas, quae unanimitatem impedit in 
nostris disceptationibus. Accidit quinimmo quod opiniones cum quadam 

acerbitate in modis contrariis exponuntur, et illa serenitate prorsus ca-
rent, quae meliorem intelligentiam problematis certe praeberet. 

DifEcultas, quae non parvipendenda est, ex eo forsan oritur, quod iam 
ab initio discussionis omisimus determinare quid realiter pro nobis signi-
ficaret vocabulum « collegialitas ». Ex defectu huius necessariae defini-
tionis remanemus in aequivoco; et quia eodem vocabulo utamur dum de 
re diversa loquimur, impossibile est ad unitatem mentis pervenire. 

Verbum « collegialitas » etenim in casu nostro nequáquam univo-
cum esse potest. Adhibemus illud ad corpus episcopale, quod revera 
collegium est, eo sensu quod membris constat quae capiti uniuntur, et 
una cum eo decisiones in solidum ferré possunt quae universam Eccle­
siam obligant. Hoc accidit v. g. in Concilio oecumenico a Summo Pon­
tífice convocato, qui ei praeest et eius decisiones confirmat. Tale Con­
cilium, cum ómnibus suis membris et sub auctoritate eius capitis, aucto­
ritatem supremam retinet in Ecclesia. 

Hoc tamen accurate notandum est, quod in oppositione cum ómni­
bus collegiis quae in institutionibus mere humanis apparent, collegium 
nostrum episcopale distinctionem praebet inter caput et membra, quae 
minime adaequata dicenda est. In hoc collegio episcopali, cuius auctor 
ipse est Filius Dei, Romanus Pontifex auctoritatem supremam desuper 
acceptam, titulo prorsus personali detinet. Profecto, a corpore episco­
pali, auxilio Spiritus Sancti suffulto, suggestiones et consilia recipit,1 

tamquam iuvamen in suo labore et lumen in decisionibus statuendis. Sed 
quia et ipse modo eminenti et prorsus singulari a Deo assistitur in ex-
pletione suae missionis universalis, nullo modo a collegio sibi submisso 
dependet, cum aliquid decernit. 

Aliunde ipsum collegium episcopale nullam firmitatem habet nisi 
in eo qui eius est et fundamentum et caput. Si Christus Dominus illi 
collegio mandavit, fidem christianam ubique terrarum diffundere, et 
illi potestatem contulit, animas pascendi in veritate Evangelii, hoc fieri 
non potest nisi in unione perfecta cum Romano Pontífice et sub eius plena 
auctoritate. Profecto, per consecrationem episcopalem, ut credimus, epi­
scopus aggregatur corpori episcoporum et, ut membrum collegii2 mis­
sionem suam sicut etiam et potestatem accipit. Haec autem missio et haec 
potestas collegii1 ex iure divino accepta, sub dependentia remanent ca­
pitis corporis episcopalis, scil. Romani Pontificis4 qui earum extensio-
nem vel applicationem determinare et definiré omnino potest. 

Agitur ergo in casu nostro de collegialitate ex origine divina et super-
naturali, in qua habitualis conceptus noster collegialitatis transcenditur, 
et hic in sensu solummodo analógico adhibetur. 

Quapropter, mea humili sententia, collegialitas episcopalis de qua 

disceptatur, non potest congruenter definid simpliciter terminis mere 
iuridicis, ut sunt termini potestatis vel iuris. Imprimís definid debet ter­
minis, qui responsabilitatem, curam, officia, servitium, missionem, et 
summatim caritatem et amorem secumferunt. 

Ex volúntate Christi Domini, omne corpus episcopale capiti suo rite 
unitum coram Deo in solidum responsabilitatem sustinet missionis sa­
lutis animarum et totius mundi. Exinde sequitur quod unusquisque epi­
scopus etiam curam habere debet, ultra limites propriae dioecesis, de 
universa Ecclesia, ut eam adiuvet in sua missione perfecte explenda. 
Ideoque promptus esse debet, bonum secundarium Ecclesiae suae parti-
cularis sacrificare bono communi Ecclesiae universalis. 

Quis non videt quod sub huiusmodi respectu, qui mihi rectissimus 
apparet, auctoritas Summi Pontificis minime timere debeat collegiali-
tatem recte intellectam? Quinimmo, cum hac collegialitate auctoritas 
Romani Pontificis facilius et uberius exerceri poterit. 

Post breves has considerationes quae, ut spero, ad problemata no­
stra dilucidanda paulisper conferent, opto in mea conclusione ut valor 
analogicus vocabuli « collegialitatis » in lucem clariorem ponatur, et 
consequenter ut collegialitas episcopalis modo quam máxime perspicuo 
definiatur, secundum suam veram naturam, in unione cum successore 
Petri et sub eius auctoritate. Dixi. Gratias. 

In textu scripto tradito: 1 recipere potest. 2 deest. 3 deest. 4 deest. 

2 

R E V . M U S P. D. IOANNES FERREIRA 
Praefectus Apostolicus Guineae Lusitanae 

Em.me Praeses, venerandi Patres, clarissimi Periti, Auditores 
atque Observatores, 

..} Specificam quaestionem cap. I I I attinentem pertractabo, et qui­
dem, tenore art. 57 § 6 Ordinis Concilii, nomine aliquorum Patrum nu­
mero 31,2 ex quibus 20 episcopi, 3 praelati nullius, 2 abbates nullius 
et 6 praefecti apostolici loquor. 

Quaestio est de Ordinariis locorum non episcopis. 
...3 Schema decreti de episcopis, titulo, capitibus et re totum est pa-

ratum pro episcopis. Ex alia autem parte, ut ubique apparet, paradoxali 
modo, spiritus decreti potius potestatem iurisdictionalem seu regitivam 
quam Ordinis attingit, eaque potestate iurisdictionali etiam alii, Ordine 

episcopali non insigniti, participant. Ex his necessitas oritur aliquid 
breviter sed expresse dicendi de re coram Patribus. 

N. 19 cap. I I I , revera, quamquam de episcoporum coetu loqua-
tur, admittitur competeré ómnibus Ordinariis locorum cuiuscumque 
ritus conferentiis interesse. Implicite admittitur quod in eadem natione, 
in eadem regione et inter nationes desideratur cohaesio pastoralis et re­
giminis ac ecclesiasticae disciplinae unitas, inquantum possibile ...5. Im­
plicite admittitur etiam quod pro fructuosa et efficaciori promotione et 
ordinatione rei catholicae, collegialis conferentia iuvat ...6. Unitas ergo 
petit ut omnes Ordinarii locorum alicuius regionis conveniant pro bono 
communi Ecclesiae tractando. 

Exinde sequitur quod si schema « omnes Ordinarios locorum » in 
coetibus episcoporum admittit, tune ipsum schema intelligit istos « coe­
tus episcopales » tantum sensu pastorali seu iurisdictionali, non sensu 
plenitudinis Ordinis. Illo sensu admittuntur Ordinarii locorum non epi­
scopi in « coetibus episcoporum ». 

...7 Ergo ex n. 19, « coetus episcopales » non possunt esse integre 
« episcopales » quoad personas sensu Ordinis, sed tantum sensu pasto-
rali. Datur in ipsis proinde, sive iurisdictio episcopalis sive quasi epi­
scopalis, propria pro quibusdam, vicaria pro alus. Sunt de facto regiones 
ubi circa 50 ex cento praesulum non sunt episcopi (in República Centri 
Africani, v. g.), adsunt etiam regiones* ubi 40 ex cento non sunt epi­
scopi (Respublica Senegalensis, v. g.). 

Haec observatio momentosam quaestionem ponit de subiecto sche­
matis iure actuali inspecto. Sunt ergo episcopi, sed in quantum pastores 
animarum, qui cum alus pastoribus, coadunantur in conferentiis. Est 
notio pastoris et regiminis, sicut iam declaravit em.mus card. Dópfner, 
quae est in causa in toto schemate. Ergo si de veris pastoribus loquimur, 
i. e. de episcopis, obliviscendi non sunt alii pastores, sensu ordinario 
vicario, qui etsi potestate ordinis careant eadem onera fundationis, pro-
motionis et conservationis Ecclesiae habent. 

...9 Loquor in specie de praefectis et administratoribus apostolicis, de 
praelatis et abbatibus nullius et de alus de quibus can. 198, quando 
non sunt episcopi. 

Hoc in Concilio sunt centum viginti dúo Patres non episcopi qui sunt 
Ordinarii locorum, in qua qualitate « coetibus episcopalibus » suarum 
regionum vel nationum vi muneris pastoralis participant et erga quos 
schema valde avarum est. Quia ipsi benemeriti pastores sunt in exstruendo 
corpore Ecclesiae, valde exoptatur ut doctrina et disciplina mutue prae-
stantibus, perfectior ordo iuridicus eis paretur, ut modo ordinario pro-
prio functiones pastorales exerceant. 

...10 Certe quod in iure et disciplina actuali quidam sunt « contrastes » 
inter theologicos aspectus episcopalitatis et disciplinam iurisdictionis. 
Adest, v. g. in episcopo titulari potestas Ordinis episcopalis cum carentia, 
generatim,11 iurisdictionis; in praefecto apostólico adest potestas iuris­
dictionis ad instar episcopi cum carentia potestatis Ordinis episcopalis. 
I. e., in primo casu datur quaedam affirmatio essentiae episcopalis cum 
negatione exsistentiae iurisdictionalis (episcopus titularis) et in secundo 
casu (praefectus apostolicus) affirmatio exsistentiae iurisdictionalis cum 
negatione essentiae episcopalis. 

Ad propositionem vento.12 

Proponitur ergo ut notio pastor alitatis episcopalis in schemate pro­
lata pro episcopis, propria paragrapho, servatis de iure servandis, in 
emendatione textus decreti introducatur, pro Ordinariis locorum non 
episcopis de quibus can. 198, et ubi titulus habetur « de episcopis et de 
regimine dioecesium », mutetur sic: «de episcopis ac de alus Ordinariis 
locorum necnon de dioecesium ac territoriorum ecclesiasticorum regi­
mine ».13 

Si novum ius praevideatur pro ipsis, expresse in schemate dicatur 
quaestio reservari novo ordini iuridico. Dixi. Gratias. 

In textu scripto tradito: 1 1. Quaestio. 2 31 Patrum. 3 2. Lacuna. 
Relatio inter propositum schematis et quaestionem. 4 3. Punctum a quo. 
5 (cf. n. 17). 6 (ib. n. 17, lin. 7). 7 4. Coetus episcopales sub respectu 
pastorali. 8 deest. 9 5. Pastoralitas ordinaria vicaria aliorum Ordinario-
rum de quibus in can. 198. 1 0 6. Postulatur revisio subiecti schematis ex im­
plica tionibus pastorali ta tis deducta. 1 1 deest. 1 2 7. Propositio. 1 3 deest. 

[Subscripserunt etiam] Jerome Weber O.S.B. AN Münster; Walter Coggin 
O.S.B., AN Belmonte; Florentinus Armas, PN Chota; Iucundus M. Grotti O.S.M., 
PN; Redemptor M. Gauci, O. Carm. PN; J . Romeo Gagnon, ep. Edmundstonensis; 
Alonso Arteaga, ep. aux. Popayán; Manuel Antonio Pires, bispo Silva Porto; Joáo, 
bispo de Leira; Sebastiáo, bispo de Beira; José Vieira Alvernaz, are. Goa; Daniel, 
ep. Nova Lisbona; Joáo, aux. de Viseu; Franciscus Rendeiro OP, ep. Faro; Paulo 
Tavares, bispo Macau; Félix Niza Ribeiro, bispo Tete; Pompeu Seabra, ep. Ma-
lanje; Moyses Alves de Pinho, arch. Luanda; Manuel, ep. Aveiro; Ernesto, ep. 
Inhambane; Iosephus, ep. tit. Aegeaensis; Emmanuel a Iesu Pereira, aux. Conim-
brensis; Ernestus, arch. ep. Conimbrensis; David, ep. Funchalensis; Francisco, 
bispo de Quelimane. 

3 

E X C . M U S P. D. ELIAS ZOGHBY 
Archiepiscopus tit. Nubiensis 

vicarius patriarchalis Melchitarum in Aegypto 

Venerabiles Patres, 

De conferentiis episcopalibus resumere liceat sententiam meam in qua­
tuor notationibus, de quibus quaedam momentum oecumenicum prae-
bent. 

1. Ecclesia romana obligatur erga orientem orthodoxum cum, per 
decem saecula unionis, eius régimen collegiale ac synodale non solum 
agnovit sed etiam, una cum eo, reapse exercuit. Etenim, praeter maiora 
Concilia oecumenica, ubi adunarunt episcopi orientis et occidentis, Ro­
mano Pontífice sine lite praesidente, Ecclesia romana saepe commutavit 
cum Ecclesiis traditionalibus et apostolicis orientis litteras synodales de 
rebus Ecclesiarum localium et Ecclesiae universalis tractantes. 

In nostris temporibus ubi Ecclesia catholica magis accessibilis fieri 
conatur cum oriente orthodoxo et colloquio oecumenico sese parat, 
Concilium Vaticanum I I proponere nequit Ecclesiis orientis aliud re-
gimen ecclesiasticum quam régimen synodale, i. e. conferentias epi­
scopales quae vera auctoritate iuridica pollent. Alioquin, si loqueretur 
de conferentiis mere cónsultativis, ianua clauderetur ad ulteriorem dia-
logum. 

2. In Ecclesiis catholicis ritus orientalis, synodi seu conferentiae 
episcopales, ab omni vera potestate iurisdictionis spoliatae sunt. Illa-
rum potestas nunc pertinet de facto ad Congregationem pro Ecclesia 
Orientali. Haec congregatio muñere pseudo-patriarchatus fungitur. 

Verum est sex patriarchas nuperrime designatos fuisse ut membra-
adiuncta, huius Congregationis, quae iam habet circa triginta membra, 
omnes cardinales. Ista solutio, ut patet, est inefficax, non honorabilis ac 
non oecumenica. Si enim patriarchae, qui sunt de iure praesides eorum 
Synodorum, habentur nisi ut membra secundaria, in numero tam mi­
nore, in quadam Congregatione cuius munus est regere ipsorum patriar-
chatum, de facto régimen synodale omnino condemnatur. 

Huic Congregationi pro Ecclesia Orientali substituí oporteret aliquod 
organismum collectivum, cuius membra essent delegad a Synodis, seu 
conferentiis episcoporum ritus orientalis. 

3 . Episcopi quidem pastores sunt et primi responsabiles actionis ca-
tholicae ac omnis apostolatus, speciatim laicorum. Attamen hic aposto-

latus iam circumscribi nequit a finibus paroeciarum nec dioecesium sed 
spectat magis ac magis ad nationem et universam terram. Atqui, nisi 
episcopatus potestate collectiva polleat, certo non potest sese exaequare 
cum actione ordinanda apostolatus laicorum tum in natione tum in 
universo. 

4 et ultimo. Contra episcoporum conferentias, potestate iurisdic­
tionis praeditas, obiicitur in hac aula periculum nationalismi. Hoc peri­
culum quidem adesset si nationalismus esset exclusivus et centralizans, 
secus2 aliquid positivum prae se fert. Etenim, in nostris temporibus, 
nationalismus non tam obstat bono universali sed potius principium 
evenit locupletationis pro tota societate humana. Dum resurgunt novae 
nationes et ad libertatem accedunt, incoalescunt etiam varia genera coe-
tuum internationalium quorum omnes nationes in aequalitate participes 
fiunt. Nonne fierent pastores Ecclesiae minus audaces et minus aperti 
quam gubernatores nationum? Dixi. 

In textu scripto tradito: 1 in oriente. 2 adest, sed etiam. 

4 

E X C . M U S P. D. MICHAEL NTUYAHAGA 
Episcopus Usumburaénsis 

Venerabiles Patres, 

Breviter loquar et quidem 1 nomine conferentiae de Ruanda et Bu­
rundi loquor. 

Quae dicta sunt de conferentiis episcoporum in cap. I I I huius sche­
matis nobis generaliter placent. 

1. Assentimus rev.mis Patribus qui locuti sunt in favorem exsisten-
tiae conferentiarum episcoporum. 

Fundamentum doctrínale huius consensus nostri videtur esse deberé 
in eo quod, ita ordinante suprema Ecclesiae auctoritate, potestatem suam 
episcopalem, propriam scil. et ordinariam, quibusdam in casibus deter-
minatis episcopi collectivo modo seu collective exerceant} Etiam mo­
tiva pastoralia nobis argumenta sunt, ut optemus exsistentiam conferen­
tiarum nationalium, regionalium vel internationalium. Necessarium est 
enim propter bonum animarum quod actio pastoralis coordinetur et ali-
quam uniformitatem habeat in determinad s regionibus. Insuper confe­
rentiae episcoporum praebent médium optimum diversis episcopis parti-
cularibus sibi mutuum consilium 3 praestandi et experientias pastorales 

communicandi. Hoc mutuum adiuvamen inter episcopos perutile est, 
quia interdum episcopus particularis caret mediis necessariis ad enu-
cleanda omnia et diversa problemata pastoralia. 

Exempla nobis sint: multiformes organizationes nationales et inter-
nationales, quae in rebus mundanis institutae sunt ad efficacius suos fines 
proprios prosequendos. 

2 . Rogamus ut limites geographici diversarum conferentiarum defi-
niantur secundum desiderium episcoporum quorum interest. 

Diversitas in limitatione conferentiarum episcoporum necessaria est 
ut conferentiae sint instrumenta apta ad solvenda problemata commu-
nia regionibus determinatis. Ratio non minoris momenti huius diver-
sitatis est quod adsit in omni conferentia numerus sufficiens peritorum 
in scientia theologica, in iure canónico et in aliis scientiis pastoralibus. 

3. ...4 Conferentiis hoc modo determinatis convenit statutum iuridi­
cum a iure canónico sancitum; sic conferentiae episcopales evadent ele-
mentum insertum in structura orgánica Ecclesiae. 

4 . Optamus insuper, ut conferentiae episcopales sic constitutae ha­
beant potestatem iuridicam realem in determinatis casibus. Hi casus 
maioris momenti definiri deberent a Concilio ipso vel a Summo Pontí­
fice quippe qui cum supremam in Ecclesia habeat potestatem, exerci­
tium potestatis episcopalis moderan valet? Sperare audemus quod haec 
potestas iuridica erit in sensu decentralizationis, ita ut quaedam potesta-
tes usque nunc reservatae Dicasteriis Romanis ad competentiam perti-
neant6 conferentiarum episcopalium. Exemplum nobis sit determinatio 
impedimentorum ad matrimonium ineundum. Salvo iure naturali et 
divino haec impedimenta diversa esse deberent in nostris regionibus 
Africae ac in aliis regionibus. Aliud exemplum est in rebus liturgicis, 
ut iam optime in schemate ipso de Liturgia dictum est. 

Et hae sunt, venerabiles Patres, nostrae propositiones quas vestro 
iudicio humillime submittimus. Vobis gratias. Dixi. 

In textu scripto tradito: 1 deest. 2 collegialitate episcoporum quatenus sunt 
successores apostolorum. 3 se mutuo consilio. 4 Diversis. 5 commissio-
nibus postconciliariis et a commissione de iure canónico reformando. 6 trans-
ferantur competentiae. 

Moderator: Nunc transitus fit ad cap. IV « De dioecesium... con-
gruenti circumscriptione ».' 

1 Cf. p. 210. 

5 

E X C . M U S P. D. STEPHANUS LÁSZLÓ 
Episcopus Sideropolitanus 

Venerabiles Patres conciliares, 

Quia haec, quae in textu praesenti nempe cap. IV continentur, 
tum quoad rem cum quoad valorem circumscriptionis ecclesiasticae in­
completa mihi esse videntur et etiam observationibus usque adhuc pro-
latis nondum sunt completa, liceat mihi sequentia exponere: 

1. In prooemio cap. IV dicuntur sequentia: « Quo melius cleri popu-
lique christiani bono, etc. prospiciatur, apta et congruens curanda est 
dioecesium circumscriptio ». Postea causis expositis statuitur, ut dioe­
ceses magnae dividantur parvae e contra uniantur, supprimantur aut 
ex pluribus nova dioecesis constituatur. 

2 . Verum est, dispositiones uti supra novas esse. C.I.C. de his nihil 
saltem expresse continet et ergo sunt laudandae. Nihilominus autem mihi 
tantum iuxta modum placent, et quidem: 

a) quia haec dispositio nihil aliud reddit quam spiritum iuris 
usque adhuc vigentis, qui in hac re nimis individualisticus est. Dioece­
sis secundum ius vigens est aliqua pars Ecclesiae, ab alia totaliter sepa­
rata, cum proprio pastore, qui tantum pro hac regione responsabilitatem 
habet et alium pastorem ad normam iuris ab hac totaliter eximit. Sine 
dubio constat, hanc circumscriptionem, praesertim congruentem ...2, uti­
lero, et necessariam esse, sed nimis individualistice sumptam hunc sco-
pum non semper assequi; 

b) quia haec dispositio non omnes casus respectivos complectitur. 
Nemo nescit ea, quae ibi statuuntur saepe impossibilia aut fere impos-
sibilia esse ex una parte, ex altera si exsequerentur, non illum scopum 
assequerentur, quem prosequuntur. Multa exempla ibi proferri possint, 
praesertim ea ubi divisio possibilis esset, quod territorium aut fideles 
attinet, et etiam necessaria,3 non autem quoad sacerdotes, qui saepe de­
suní. Praesertim quod ea ultima attinet, sit mihi permissum adhuc aliqua 
addere. 

Prae oculis habeo aliquam compositionem Patrum conciliarium secto-
ris nostri in hac aula, ad quem etiam ego pertineo, et quam assignator 
noster nobis praebuit, pro qua ei gratias ago. Quae compositio continet 
nomina Patrum, necnon numerum eorum fidelium et numerum sacerdo-
tum harum dioecesium. Hic aliqua exempla tantum: e. g. in Irlandia ad 
unum sacerdotem veniunt 700 fideles; in Gallia, 1.300; in Austria, 

1.000; in lugoslavia e. g., fere 4.000 fidelium; in America Septemtrio-
naii est simile; in America Meridionali, ad unum sacerdotem e. g. in Bra­
silia fere 6.000 fidelium, in Panamá, fere 5.000; in República Domini­
cana, ad unum sacerdotem 13.000 fidelium, et ita porro, et hic essent 
etiam alia exempla ex África et Asia? 

Quam magna differentia inter dioeceses! Quam necessarium est his 
dioecesibus in auxilium venire, ubi relate ad fideles tam pauci sacerdotes 
sunt! Ibi non profert nova circumscriptio, sed potius, ut spiritus colle-
gialis istius corporis episcoporum aliquam saltem 5 concretizationem re-
cipiat et quivis a nobis non tantum pro sibi circumscripta regione, i. e. 
pro sua dioecesi se responsabilem sciat, sed etiam pro alus regionibus 
Ecclesiae. 

Nolo repetere ea, quae hesternis diebus tam bene ab aliquo episcopo 
gallico dicta sunt de missione et de iurisdictione episcopi, quae una 
nempe se refert saltem aliquo modo ad totam Ecclesiam, altera e contra, 
ad ecclesiolam episcopo concreditam. Nolo etiam oppugnare ea, quae 
in iure vigente dicuntur de episcopo eiusque responsabilitate pro sua 
dioecesi. ídem autem episcopus non est tantum caput alicuius dioece­
sis, sed eodem modo etiam membrum corporis episcoporum, quod autem 
eum in relationem profert ad totum corpus Ecclesiae et eum aliquo 
modo saltem responsabilitate pro toto, etiam ut caput certae ecclesio-
lae, gravidat, praesertim pro iis partibus, qui adiutorio egent. In hoc 
sequor ea omnia quae hodie em.mus card. Lefébvre iam 6 dixit. 

Circumscriptiones ecclesiasticae ergo rectum ordinem in Ecclesia 
statuunt, quin eius unionem tangant, et si tribuunt responsabilitatem 
pro aliqua parte, non sumunt eam totaliter pro alus partibus eiusdem 
Ecclesiae. Necesse ergo est, ut iste conceptus individualisticus dioecesis 
qui adhuc in iure vigebat suppleatur alio conceptu, qui collegiali cha-
racteri muneris episcopalis correspondeat. Ita tantum secundum meam 
opinionem veré cleri populique christiani bono et etiam recto dioecesium 
regimini prospici potest. Propono ergo: 

1 . Ut in prooemio non tantum sermo fíat de episcopis qui ob nimiam 
territorii amplitudinem vel parvitatem impares sunt officia sua adim-
plere et ideo eorum territoria nova circumscriptione egerent, sed etiam 
ii episcopi includantur, qui ob aliquas causas graves, praesertim ob ni­
miam sacerdotum penuriam, muñera sua congruenter exercere nequeunt, 
qui proh dolor non sunt pauci. 

2 . Ut nova paragraphus, et quidem prima conficiatur, quae bene de-
terminet valorem circumscriptionis ecclesiasticae, praesertim in sua du-
plici relatione ad episcopum ...7 ut caput talis circumscriptionis et pari 
modo ut membrum corporis episcoporum ...8. Quae quidem circum-

scriptio responsabilitatem pro certa parte creat, sed non eam sumit pro 
toto corpore Ecclesiae. Ex hac determinatione postea deducentur prin­
cipia pro congruenti circumscriptione ecclesiastica, sed non minus etiam 
pro congruenti provisione harum dioecesium quae praesertim adiutorio 
aliorum egent et ubi vita ecclesiastica tantum cum auxilio totius Ec­
clesiae se evolvere potest. Si peritiores id non melius faciant, conor 
textum congruentem conficere et secretariatui generali tradere. Dixi. 
Gratias máximas. 

In textu scripto tradito: 1 dismembrentur aut novo ordine disponantur. 
2 ad cleri populique christiani bonum multis ex rationibus. 3 deest. 4 (fo-
lium separatum). 5 deest. 6 in alia connexione. 7 qui. 8 remanet. 

Fideles Sacerdotes Sao/Fideles 
Europa 

Rotterdam (Nederl.) 739.000 1.061 1/700 
Meaux (France) 475.000 360 1/1.300 
Eisenstadt (Austria) 231.000 246 1/1.000 
Backa (Jugoslawia) 400.000 106 1/3.900 
Lugo (España) 399.000 836 1/480 

America 

Sacramento (USA) 225.700 228 1/1.000 
Spokane (USA) 64.000 196 1/330 
Corumba (Brasil.) 165.000 28 1/5.900 
David (Panamá) 200.000 43 1/4.900 
S. Juan Mag. (Dom.) 430.000 32 1/13.000 
Concepción (Parag.) 180.000 28 1/6.000 
Araucania (Chile) 370.000 83 1/4.500 
S. Nicolás (Argent.) 493.000 71 1/7.000 
Barranquilla (Colomb.) 585.000 95 1/6.000 

África 

Antsirabe (Madag.) 179.000 43 1/4.000 
Kikwit (Congo) 386.700 132 1/3.000 
Togo (Afr.) 21.800 12 1/1.800 

Asia 

Davao (Philipp.) 516.000 89 1/5.700 
Palawan (PhiHpp.) 120.900 30 1/4.300 
Kagoshima (Japan) 7.000 35 1/200 
Vellore (India) 39.300 76 1/500 

6 

E X C . M U S P. D . IOANNES B . VELASCO 
Episcopus Sciiamenensis 

Venerabiles Patres, 

Qui in isto instante loquitur vobis, per octo plus annos laboravit 
cum emigrantibus sinensibus in Insulis Philippinis. Forsan haec obser­
vatio alicuius momenti erit ad vitanda multa scandala quae forsan ex di-
cendis orientur.1 

...2 Quae sub isto nostri schematis n. 31 disponuntur quamdam in-
novationem prae se ferunt eo quod nihil hac de re in C.I.C. habeatur. No-
vitas haec nobis valde placet, quinimmo et necessariam existimamus 
omnino ad melius providendum saluti animarum. 

Sed quare in decreto nulla mentio fit de erectione dioecesium ra-
tione diversae linguae aut diversae stirpis? Cuius quaesiti et admiratio-
nis ratio haec est: quod scil. in capite sequenti, quinto nempe, sub n. 36 
ubi agitur de erectione paroeciarum personalium, paroeciae « diversi ser-
monis, aut ritus, aut stirpis » explicite nominantur. Quare igitur paroe­
ciae huiusmodi explicite nominantur, dioeceses e contra, silentio pre-
muntur? 

Statim atque libentissime admitto aliud esse paroecias ratione ser-
monis, ritus, stirpis, aliud vero istiusmodi erigendas dioeceses. Rationes 
enim quae militant pro erectione dioecesium personalium, attenta di-
versitate rituum, maiores atque praestantiores procul dubio esse debent 
illis militantibus pro institutione personalium dioecesium, attenta diver-
sitate vel sermonis vel stirpis. 

Verumtamen et omnes etiam admittere debent fundamentalem ra-
tionem, personalium dioecesium, attenta rituum diversitate, institutio-
nem suadentem, eamdem quoque esse seu valere pro instituendis dioe-
cesibus personalibus ratione stirpis vel linguae, scil.: ad melius provi­
dendum bono animarum, ceteris quibuslibet posthabitis. De hoc multi 
Patres iam locuti sunt in hac aula; regula prima suprema: salus anima­
rum} Potius ergo dicendum in nostro casu agi non de diverso motivo, 
non de diversa essentiali ac fundamentali ratione, sed tantum de diverso 
gradu seu extensione, cum in primo casu, de paroeciis, in altero autem, 
de dioecesibus agatur. 

Quod si iam nunc veniamus ad difficultates exponendas, quae diffi­
cultates in mentibus vestris nunc sunt,4 quae in praxi ac diversis in locis 
de cetero 5 oriturae sunt vel saltem oriri poterunt ex harum personalium 

dioecesium erectione, animadvertendum est easdem difficultates eiusdem 
gradus ac naturae esse pro utroque casu: pro erigendis illis personalibus 
dioecesibus ac pro erectis personalibus paroeciis pro diversitate sermonis 
ac stirpis. 

Prima, etenim, eaque máxima difficultas, ut remur, esset illa prove-
niens ex Índole civilis prudentiae, quam vulgo politicam dicimus, ex 
nimio sensu, ex nimia sensibilitate sic dicta nationalistica. 

Secunda dificultas autem, utrique institutioni communis, esset illa 
quasi divisio et multiplicatio ecclesiasticarum auctoritatum in una eadem-
que territoriali ditione, quae regiminis unitatem, monarchiam nempe, 
vel everteret vel saltem minueret. 

Procul dubio clarissimos huius schematis auctores has difficultates 
earumque congruas solutiones prae mente habuisse quando ipsi ad 
huius schematis finalem pervenerunt redactionem, in qua schematica re-
dactione nobis facta fuit facultas personalium dioecesium, ratione ritus, 
erectionem discutiendi atque eventualiter adprobandi. Forsitan et tales 
auctores cogitarunt proponendi erectionem personalium dioecesium etiam 
ratione stirpis vel linguae; sed ausi ipsi non fuerunt, idque ob diversas 
praevisas complicationes. 

Vellem, rev.mi Patres? nunc conari etiam nostrorum scrupula hac 
de re e medio tollere, sequentia in mentem omnium revocando: 

a) Agitur in nostro casu de gentibus sic dictis emigrantibus ex 
una natione in aliam, quae gentes sane sive ob ingentem numerum 
illarum, sive ob earumdem propriae stirpis indolem, sive tándem ob 
alias causas, diuturne quasi hospites apud patriam non suam manent, 
levi — etsi aliqua — spe suffultae assequendi aliquam integrationem 
cum populo apud quem inveniuntur. 

b) Fere omnes nos testes sumus eosdem immigrantes vel emigran­
tes pati irreparabile damnum quoad fidem patrum suorum, idque etiam 
ob defectum spiritualium pastorum, qui peculiarem curam eis porrigant. 
Audivimus nuper in ista aula aliquem Patrem loquendo de conditione 
misérrima, periculosa Hibernorum vel Irlandensium in Angiia. Quidquid 
sit, credo, rev.mi Patres, quod situatio emigrantium non totaliter capta 
fuit a nobis. Verum, verissimum est, existimo, ubique terrarum psycho-
logia emigrantium est psychologia peculiarissima; uno verbo: emigran­
tes, qui e locis suis et patriis suis, boni catholici, boni christiani exeunt, 
revertuntur pagani. 

Ergo — campánula iam sonavit! — mens, mens Exsul Familia 
Pii Papae XII necnon Pacem in terris Ioannis XXIII amplissime, etsi 
impücite, favent institutioni harum dioecesium personalium? 

e) Hoc nostrum Oecumenicum Concilium habet efatum supre-

mum 8: salus animarum suprema lex. Ergo si seligere debemus9 inter 
dúo extrema, in casu nostro inter salutem et bonum animarum ex una 
parte, ex altera vero considerationes indolis humanae, praeiudicia natio-
nalistica, ipsa materialia bona, etc., etc., nullum pro nobis adest dubium, 
primum, i. e. animarum bonum, ceteris alus praeferendum esse, ulla 
absque vacillatione. Ne cadamus in isto legalismo toties condemnato in 
ista aula 10/ 

Hisce praelibatis, mature perpensis, vobis conciliaribus Patribus op-
portunum existimo proponere ut in n. seu art. 31 huius schematis ad 
verba « dioeceses personales ratione ritus » et haec alia adiungantur « et 
ratione stirpis ». Idemque fiat in toto corpore articuli. 

Erectione11 harum personalium dioecesium ratione stirpis normis 
sequentibus subiciatur — sentite bene 12: 

1. Erigantur una vel plures ubi emigrantium numerus id sua-
deat atque urgens necessitas requirat, auditis locorum Ordinariis respec-
tivae ditionis seu illius territorii. 

2 (praecipua 1 3 ) . Episcopi electi ad has personales dioeceses re-
gendas numquam sint eiusdem stirpis seu nationis ac emigrantes, num-
quam sint, repeto, eiusdem nationis ac emigrantes, sed ex nationalibus 
ubi isti emigrantes degunt.1* 

3. Sacerdotes possunt esse sive ex natione propria vel sive ex 
natione emigrantium.15 

4. Quoad cetera omnia has personales dioeceses ratione stirpis re-
spicientia, eaedem dioeceses illis normis regantur ac dioeceses persona­
les ratione ritus erectae...16. Dixi. 

In textu scripto tradito: 1 deest. 2 1. Observationes ad totum cap. IV in 
genere. Quae hoc in cap. IV dicuntur minus utilia nobis videntur eo quod fere 
omnia iam sint in rectam praxim deducía perantiquo modo sese hac de re gerendi 
Apostolicae Sedis necnon eo quod eadem nullam afferant adaptationem disciplinae 
nunc vigentis hodiernis necessitatibus. Et cf. C.I.C. can. 215 ss. ac correlativos. 
Unde casu quo aestimaretur mentionem faciendam de illis sub nn. 27-30 conten-
tis, tenerem hoc negotium paucis quidem verbis ac sub único numero vel articulo 
absolvendum esse. Etiam quae n. 32 continentur minus utilia nobis apparent, cum 
iam S. Sedes, Nuntiorum ac Delegatorum apostolicorum ope, illis ómnibus aeque 
prudenter ac congruenter semper consulat, nisi forte horum omnium totalis abo-
litio in mente redactorum schematis iam erat, quod, sane, aliquid nimis periculo-
sum ac imprudens nobis videtur. 2. Observationes ad n. sive art. 31. 3 deest. 
4 deest. 5 deest. 6 autem. 7 c) Quando agitur de emigrantibus, qui 
adhuc in infidelitate sunt, fere nulla adest spes pro ipsorum ad fidem conversione 
ubi specialis et quasi exclusiva cura de ipsis non habeatur; d) Dispositiones et 
mens tum Apostolicae Constitutionis Exsul Familiae, cum Encyclicae epistolae Pa-
cem in tenis, Romanorum Pontificum Pii XI I ac Ioannis XXIII , huic nostro voto 



CONGREGATIO GENERALIS LXVIII 245 

amplissime, etsi implicite, favent. In prima, enim, agitur, et quidem praevalenter, 
de modo atque mediis providendi melius quo possibile, spirituali bono emigran-
tium; de instituendis in diversis regionibus specialibus missionariis, de erigendis 
personalibus paroeciis a personalibus item parochis vel sacerdotibus peculiariter 
ad hoc deputandis, regendis. In Encyclica Vacem in terris multa quoque dicuntur 
et de iuribus emigrantium spiritualibus, et de spirituali cura iisdem praebenda nec­
non de adiutorio illis ubique praestando. 8 tanquam supremum principium 
habet hoc pastorale effatum, scil. 9 principium ceteroquin tantopere in hac 
aula repetitum. Consequenter, ubi et quoties eligendum sit. 1 0 deest. 1 1 Erec-
tio autem. 1 2 deest. 1 3 deest. 1 4 sed semper cives illius nationis in qua 
tales dioeceses erunt erigendae. 1 5 Sacerdotes autem personalibus hisce dioe-
cesibus destinati, esse possunt sive eiusdem stirpis ac emigrantes sive ex eadem na­
tione ubi iidem emigrantes commorantur, modo tales sacerdotes horum linguam 
veré calleant et cum ipsis fáciles possint vitae necessitudines colere. 1 6 con­
grua attamen congruis referendo. 

Moderator: Loquatur nunc exc.mus D. secretarius generalis. 

Secretarius generalis: Velint attendere Patres! Dominica próxima, 
mane, hora 9 , Summus Pontifex solemniter transferet in ecclesiam S. Cie­
rnen tis reliquiam S. Cyrilli, qui est in eadem ecclesia S. Clementis una 
cum S. Methodio sepultus. Habebitur dein Cappella Papalis. Vespere 
autem, in hac Basilica S. Petri, Summus Pontifex venerabitur novum 
Beatum Vincentium Romano. 

Nunc attendant Patres; est aliqua communicatio magni momenti. 
Feria I I próxima inchoabitur suffragatio circa modos a Patribus exa-

ratos de schemate de sacra Liturgia. Uti Patres meminerunt, omnia ca-
pita de S. Liturgia probata sunt per maioritatem requisitam, exceptis duo-
bus, nempe II et I I I , in quibus modi oblati a Patribus non siverunt, 
non permiserunt ut maioritas requisita attingeretur. Ergo iuxta Ordinem 
Concilii celebrandi procedetur ad examinandos modos et suffragia de 
iisdem ferenda. 

Attamen commissio de sacra Liturgia, multa navitate, voluit expen­
deré, examinare etiam modos datos circa alia capita, si quid forsan esset 
quod meliorem redderet textum et Patribus item pluribus placeret. Ita-
que hodie distribuetur fasciculus continens modos de prooemio et de 
cap. I. Sed attendatis, venerabiles Patres: prooemium et cap. I iam pro­
bata sunt. Hoc quod exhibetur est studium commissionis liturgicae, quae 
exhibet Patribus modos oblatos, etiam ab uno Patre, et responsionem dat. 

Fiet igitur una suffragatio — modo qui praescribetur a moderatori-
bus, vel per schedulas vel per erectionem et sessionem — ut comperia-
tur utrum Patribus placuerit hoc studium veré diligens et exactum com­
missionis liturgicae. Et videtis in prima pagina huius fasciculi quaesi-

tum genérale: «An placeat expensio facta a commissione conciliari 
de sacra Liturgia circa modos prooemium et cap. I respicientes ». 

Commissio litúrgica vult ut Patres significent quaenam fuerit accep-
tio huius studii; sed per se, iuxta Ordinem Concilii, haec suffragatio 
necessaria non est quia prooemium et cap. I sunt iam probata per 
longam maioritatem votorum. Aliud erit e contra quando examinabuntur 
modi de cap. I I et I I I ; tune bene dicentur, bene exponentur modi, et de 
iisdem suffragatio fiet modo sólito, nempe per schedulas cum placet et 
non placet. 

Hodie igitur distribuetur fasciculus continens hoc studium veré egre-
gium, ut potestis vos ipsi videre, commissionis liturgicae, et feria I I fiet 
haec suffragatio quasi approbationis huius studii, modo qui determina-
bitur a moderatoribus. Postea distribuentur alii fasciculi et aliae normae 
dabuntur. 

Puto hoc quod dixi clarum revera fuisse. Gratias. 

Moderator: Gratias agimus secretario pro sua claritate. 

7 

E X C . M U S P. D. BERNARDUS STEIN 
Episcopus tit. Dagnensis, aux. Trevirensis 

Venerabiles Patres, 

Locuturus sum circa art. 27 § 1, scil. pag. 20, linn. 27-29. 
1. Textus huius paragraphi bene quidem perpensus videtur, aecu-

ratius autem perspicienti non omnino placeré potest. Nam nimis gene-
rice de magnis dioecesibus statuitur, ut dividantur, etsi nonnulla verba 
restrictiva adhibeantur et divisio poscatur pro dioecesibus « nimis » ma­
gnis. Sed quaerendum est,1 quando dioecesis nimis magna dicenda sit? Ex 
discussione ad cap. I I huius schematis opinio oriri debuit, eas dioeceses 
iam nimis magnas haberi, in quarum regimine episcopi egeant adiutorio 
unius vel plurium auxiliarium. Valde autem timendum est, ne Ecclesiae 
dañino detrimentoque sit, si iuxta hoc principium circumscriptio dioece­
sium perficiatur. 

2. Verum et quasi unicum criterium decisivum hac in re esse de­
bent exigentiae curae animarum quam efficacissime gerendae. 

a) Ad hunc finem assequendum territorium dioecesis tam am-
plum numerusque fidelium — quin certus numerus supremus vel infi-
mus indicari queat — , ergo: numerusque fidelium et sacerdotum tam 

magnus sit oportet, ut Curia dioecesana habeaíur bene ordinata et viris 
in ómnibus campis vitae religiosae et profanae peritis instructa necnon 
omnia Opera et Instituía condi2 queant, quae hodie necessaria sunt ad 
vitam religiosam in ipsis fidelibus nutriendam eí roborandam aíque 
universum ambiíum principiis docírinae chrisíianae imbuendum, uíi v. g. 
sunt Cenírum Pastorale eí Acíio ac Associaíiones caíholicae. Quae omnia, 
experieníia docente, in parvis dioecesibus iam ob defectum sacerdoíum 
eí laicorum idoneorum vix haberi poíeruní. 

b) Iíem necessiíaíes pastorales omnino veíare videníur regiones, 
eadem sírucíura sociali eí oeconomica connexas, divisione dioecesium 
divelli. Qua de causa generaíim íerritorium dioecesis non coarctari debeí 
ad spaíium unius urbis, eísi pergrandis, quia eius specialis structura so­
cialis eí oeconomica etiam regiones adiacentes afficere solet, quatenus 
hodie spiritus hominum generatim efformaníur non in familia eí pago, 
ubi habiíaní, sed in officinis, ubi laboraní. Uí auíem cura animarum 
eius rei sufficieníer rationem habere possií, máxime convenií, ut istud 
íerriíorium universum ab uno pastore unoque ceníro pastorali regatar. 

c) Simul auíem animadveríi videíur eíiam varieíaíem rerum so-
cialium eí oeconomicarum iníra fines eiusdem dioecesis vigeníium non 
esse raíionem sufficieníem divisionis faciendae. Immo valde uíilis esse 
poíesí íum pro praxi paslorali íum pro disíribulione sacerdoíum. In 
dioecesi nosíra Trevirensi, v. g., regiones exsistaní indusíriales eí ru­
rales, disírictas omnino catholici et sic dicti3 diasporales, oppida maiora 
et minores loci. Ista varietas aclionem eí meíhodum pastoralem fovet 
et dilatai aíque sacerdoíibus faculíaíem praebeí de uno opere ad aliud 
ac de paroecia difficili urbana vel indusíriali ad leviorem ruralem íransire, 
prouí vires et índoles suadent. 

d) Máxime congruit, uí unaquaeque dioecesis proprium habeaí 
Seminarium Maius, quo formaíio cleri dioecesani sub ducta episcopi fiaí 
nexusque personalis iníer eumdem eí clerum inde ab exordio sacerdoíii 
iníercedere queaí. Parvae autem dioeceses tale Seminarium vix susten­
tare valení atque in Seminario regionali, etsi optime recio, isíe nexus 
personalis difücilior redditar. 

e) Quoad condiciones oeconomicas denique, quae in universo 
orbe de die in diem difficiliores eí complexiores evaduní, in magnis 
dioecesibus, aliíer ac in parvis, iía disponi poíesí, uí curae animarum 
operibusque pasíoralibus non impedimenío sed adiumenío fianí. Iíem 
experieníia paíeí solummodo dioeceses maiores eí validiores pauperibus 
succurrere posse. 

3. Cum ergo pro hodiernis exigeníiis pasíoralibus dioeceses satis 
magnas esse conveniat, nec possibile nec optandum esí, uí magnae dioe-

ceses ideo iam dividantur quod episcopis auxiliaribus indigeant. Auxi­
liares autem — sicut fusius expositum est in animadversionibus, quas 
episcopus Trevirensis una cum auxiliaribus suis ad cap. I I huius sche­
matis scripto commissioni conciliari tradidit — auxiliares autem 4 ordi-
nentur in titulum dioecesis cui destinantur, sive pro determinata parte 
sive generatim pro universa dioecesi constituantur. Ipsi partem habeant 
cum et sub episcopo dioecesano in regenda dioecesi atque cum eo (et vica­
rio generali) peculiare consilium episcopale constituant ad universam 
actionem pastoralem in tota dioecesi coordinandam et fovendam. 

4. Ex experientia longaeva dioecesis nostrae Trevirensis? quae in­
ter maiores censetur, patet eius magnitudinem non impediré, quin epi­
scopus ipse et auxiliares per certas vices omnes paroecias visitent, Con-
firmationem conferant ac verbum Dei fidelibus praedicent. Ita modo 
efficacissimo praesentia episcopi nexusque inter eum et populum actuatur 
atque in fidelibus conscientia dioecesana roboratur. Itaque magno detri­
mento esset, si loco episcoporum sacerdotes dignitate episcopali exper-
tes Confirmationem conferrent. 

Gravissimae ergo rationes postulant, non modo ut dioeceses sat ma­
gnae sint, sed etiam ut episcopi dioecesani adiumento auxiliarium non 
destituantur. Ideo — nomine quoque exc.morum Matthiae Wehr, epi­
scopi Trevirensis, et Caroli Schmidt, episcopi auxiliaris mecum Treviren­
sis — propono et opto, ut in textu art. 27 § 1 statuatur magnas dioe­
ceses tune tantum dividendas esse, si efficaci curae animarum ñeque 
adiumento auxiliarium prospici possit. 

Nunc adhuc brevissime ad art. 27 § 2, seil. pag. 21, linn. 2-3: 
Hoc loco proponitur, ut provinciae ecelesiasticae in regiones componan-
tur. Si autem dioeceses iuxta principia supra indicata circumscribantur, 
nulla ratio adesse videtur, ut novus ordo in ius constitutionale Eccle­
siae inducatur, praesertim cum per conferentias episcoporum ómnibus 
necessitatibus forte obvenientibus sufficienter provideri queat. Ideo 
verba « provinciae vero in regiones ecelesiasticas componantur », de-
leantur. Dixi. 

In textu scripto tradito: 1 deest. 2 instituí. 3 deest. 4 deest. 
5 deest. 

[Subsignaverunt etiam] Matthias Wehr, ep. Trevirensis; Cari Schmidt, ep. 
tit. Thasensis, aux. Trevirensis. 

8 

E X C . M U S P. D. IOSEPH URTASUN 
Archiepiscopus Avenionensis 

Venerabiles Patres, 

Concilium favere intendit renovationi pastorali. Opportune videtur 
perpendere modo efficaci novam divisionem aliquarum dioecesium. De­
bet enim Ecclesia vitam sequi, et non tamquam musaeum apparere, ut 
ait Papa Ioannes XXIII, fel. rea, in allocutione die ultimae Nativitatis 
ad em.mos cardinales directa. 

Certe, in pluribus nationibus exsistunt non paucae dioeceses nimis 
parvae extensionis. Si óptima est familiaris habitudo pastoris cum coope­
ra toribus et cum populo, attamen in talibus dioecesibus adsunt etiam 
problemata quasi insolubilia, v. g. impossibilitas habendi media neces­
saria ad apostolatum in mundo hodierno, insufficiens ministerium pro 
episcopo et sacerdotibus, inutilis exsistentia curiae et capituli cathedra-
lis dum presbyteri desunt in alus dioecesibus et in orbe terrarum. 

Nota quae invenitur in finem pag. 22 indicat difficultates et praesertim 
históricas. Revera solvi possunt, post congruentem praeparationem. Ut 
exemplum afferam: Dioecesis Avenionensis constat sex antiquis dioece­
sibus. Habet sex cathedrales in diversis civitatibus, sed unum tantum 
adest Capitulum, etsi purpura insignitum, adest solum una curia et unus 
archiepiscopus, qui facile contactum habet cum sacerdotibus et cum fide-
libus. Melius est non revolutiones exspectare, quae martyres faciunt. 
Melior et suavior solutio illa est, quae tempore opportuno sacrificium 
obtinet ex parte praesulum et ex parte cleri, non obstante eius amore 
erga dioecesim in qua natus est. 

Regiones naturales coordinare necesse est, ratione habita mutuarum 
relationum hodie et in posterum inter eas exsistentium, necnon laborum 
et connexionum in ordine culturali vel administrativo, tam pro iuvenibus 
quam pro adultis. Hoc autem accuratum studium requirit. In qualibet 
natione adsunt experti et etiam organismi qui tales inquisitiones socio-
logico-religiosas peragere possunt. 

Insuper oportet dioecesim instructam esse ómnibus institutis adap-
tatis, ut sunt scholae, opera caritatis, communitates religiosae. Necesse 
est etiam ut clerus recte distributus sit. 

Proinde commissio in n. 32 praevisa, de qua iam locutus est exc.mus 
D. Renard, talem competentiam habere debet, ut sine mora huiusmodi 

distributioni consulat, una cum S. Sede, et aequam partitionem deter-
minet virium apostolicarum. 

His praemissis, hoc proponerem, et concludo 1: 
1. Ut in n. 26 inseratur praecisius principium quod in nota 1, 

pag. 22, habetur, et de hoc mentio explícita fíat in n. 27. 
2. Secundo, ut in qualibet regione post Concilium instituatur com­

missio de qua in n. 32 agitur. Eius erit non solum divisionem congruen-
tem dioecesium determinare, sed etiam meliorem distributionem cleri 
procurare. Dixi. 

In textu scripto tradito: 1 deest. 

9 

E X C . M U S P. D. DOMINICUS ROMUALDUS BASILIUS ATHAIDE 
Archiepiscopus Agraensis 

Patres dilectissimi, 

In cap. IV schematis de episcopis ac de dioecesium regimine, sub 
sectione 31 haec verba leguntur: « Curandum est ut dioeceses persona­
les pro di ver sita te rituum erigantur ubi plures sint fideles diversi ritus, 
quibus sufficienter consulere possibile non sit per sacerdotem aut paroe-
ciam eiusdem ritus ». 

Nomine plurimorum episcoporum Indiae, tam septemtrionalis quam 
meridionalis, hac de re sermonem faciam. 

Statum quaestionis propono. Hae enim sunt conditiones in 
India: 

1. India est térra missionis, ubi, si excipias statum seu provinciam 
Kerala (quae etiam Malabar vocatur), paucissimi catholici inveniuntur 
inter centenas millionum non-christianorum. 

2. Totum territorium Indiae positum est sub iurisdictione Eccle­
siae Latinae, quamvis in parte meridionali, i. e. in Kerala, vigent etiam 
ritus orientales. 

3. His ultimis annis, dúo facta nova emerserunt, et quidem: 
a) per immigrationem, ob rationes oeconomicas, sat multi catho­

lici ritus orientalis ex Kerala in regiones centrales et septemtrionales 
Indiae pervenerunt; 

b) ipsae Ecclesiae ritus orientalis in Kerala, passim spiritu mis­
sionario imbutae, vocationibus sacerdotalibus et religiosis abundant. 

4. Hucusque omnes fideles ritus orientalis qui uti missionarii extra 

Keralam laborare volebant, sub iurisdictione Ordinarii ritus latini et 
in ipso ritu latino ministerium exercere debebant. Agnoscimus hanc con-
ditionem et modum agendi non fuisse omnino satisfactorium orienta-
libus. 

His de rationibus, aliqua solutio concreta elaborata est ...2, quae, 
ut speramus et optamus, initium universalioris solutionis esse poterit. 

Solutio haec est. Principium genérale sequens ponitur: « Unum ter-
ritorium, unus Ordinarius ». Quaevis ergo sit pluralitas rituum in ter­
ritorio, única tamen maneat iurisdictio. In territorio igitur missionariis 
orientalibus concredito episcopus seu Ordinarius orientalis habet iuris­
dictionem super omnes fideles, etiam ritus latini; et vice versa in territo­
rio alicui Ordinario ritus latini concredito, omnes catholici, etiam orien­
tales, subsunt huic Ordinario latino. Nemo habet iurisdictionem perso-
nalem extra territorium. 

Exercitium utriusque ritus debet esse omnino liberum. Episcopi seu 
Ordinarii est providere necessitatibus spiritualibus fidelium utriusque 
ritus per idóneos sacerdotes. 

Videatis quaenam sint emolumenta talis solutionis: 
1. Evitantur magnae difficultates quae, ut omnes agnoscunt, inhae-

rent systemati duplicis iurisdictionis in uno et eodem territorio. Ecclesia 
Indiae in hac re, proh dolor, experientias valde tristes habet. 

2. Energiae Ecclesiae quae omnino conservandae sunt pro urgenti 
evangelizatione Indiae, non inutiliter dissipantur. 

3. Aequalitas ritus orientalis cum latino revera agnoscitur. 
4. Unitas et catholicitas Ecclesiae veré demonstrantur. 
Anno praeterito territorium quoddam Indiae centralis3 quod suberat 

iurisdictioni latinae, ablatum est ab illa iurisdictione et concreditum est 
exclusive novo Ordinario ritus orientalis. Praesto est apud secretarium 
generalem Concilii documentum, a S. Sede approbatum, in quo totum ne­
gotium clare et complete describitur. 

Ipse Summus Pontifex nos episcopos rogat ut, deliberatione propria, 
solutiones pro problematibus Ecclesiae inveniamus. Hucusque, in hoc casu 
concreto, solutio modo explicata in praxim deducía est, approbante summa 
aucíoritate Ecclesiae. Non videtur cur eadem solutio non proderit aliis ter-
ritoriis tum Indiae tum forsan 4 aliarum nationum. Patet in hac brevi 
expositione non omnia particularia problematis exponi posse; tamen essen-
tialia dicta sunt. Speramus, mutua et amicali collaboratione, solutionem 
problemati in tota sua complexitate sumpto inventurum iri. 

Fatemur tempore praeterito ritus orientales non semper aequali aesti-
matione quoad laborem evangelicum 5 hábitos esse. Speramus vero ut, quae 
retro sunt obli viseen tes, omnes6 unanimi conatu opus immensum aggre-

diamur, nempe bonum nuntium 7 Christi ad innúmeros milliones Indiae 
praedicandi. Hoc optime eveniet si tenetur principium: Unus tantum Ordi-
narius in unaquaque dioecesi? D i x i . 

In textu scripto tradito: 1 breviter. 2 pro quodam territorio Indiae Cen-
tralis. 3 hic modus agendi in praxi deductus est. Territorium. 4 deest. 
5 aequa aestimatione. 6 deest. 7 Evangelium. 8 deest. 

[Subscripserunt etiam] Hermannus Westermann, ep. Sambalpur.; Franc. Si-
mons, ep. Indorensis; C. Dubbelman, ep. Jabalpurensis; C. De Vito, bish. Luck-
now; Ambrose, ep. Pondicherry et Cuddalore; John Burke, Simia; George Breen 
C.S.C., PA Haflong (India); J . Mark Gopu, arch. Hyderabad; L. D'Mello, bish. 
Ajmer-Jaipur; F. X. Muthappa, ep. Coimbaturensis; R. A. Sundaram, ep. Tanjo-
rensis; J . P. Leonard, arch. Maduraiensis; Eugene D'Souza, arch. Bhopal; Ale-
xander Edezath, bish. Cochin; Aldo M. Patroni, bish. Calicut; Andrew D'Souza, 
bish. Poona; Eric Benjamín, bish. Darjeeling; L. T. Picachy, Jamshedpur; Alb, V. 
D'Souza, arch. Calcutta; Stanislaus Tigga, Raigarh-Ambikapur; Baptist Mudartha, 
aux. Jhansi; Edwin Pinto, bish. Ahmedabad; Thomas Fernando, ep. Tuticorin; 
P. Kerketta, arch. Ranchi; J . Rosario, bish. Amravati; R. D'Mello, bish. Manga-
lore; Arulswamy Daniel; F. X. Fenech; L. Tigga, bish. Dumka; Jerome M. Fer­
nandez, ep. Quilon; Michael Arattukulam; Fortunato da Veiga Coutinho; L. M. 
Selvanaden, ep. Salem; L. G. Pereira, aux. Bombay; Thomas Roch Agniswami, 
bish. Kottar; Simón Lourduswamy, aux. Bangalore; A. Fernandes, coad. Delhien-
sis; Raymond Allahabad; Ludovicus La Ravoire Morrow, Krishnagar. 

Animadversiones additae: 

In vastissimis dioecesibus Indiae centralis et septemtrionalis (Madhya Pra-
desh, Madhya Bharat, Uttar Pradesh, Delhi, ...) plures extant districtus quorum 
numerus totalis non christianorum 150 milliones multum excedit, et quibus « bo­
num nuntium » Christi nondum annuntiatum est. Episcopi harum dioecesium non 
habent sacerdotes nec alios adiutores, nec media ut partes illas suae Ecclesiae evan­
gelizare possint, et certi sunt se ea, nisi fulgenti miraculo adiuventur, per multa 
decennia habere non posse. 

Opus tamen evangelium populis harum regionum praedicandi urgentissimum 
est, praesertim nunc temporis. 

Post longum studium una tantum invenitur solutio practica. Cedatur magna 
pars Indiae centralis et septemtrionalis clero ritus Syro-Malabarici ut populos illa-
rum partium ad Christum adducant. Similiter invitentur Ecclesiae ritus latini ex 
India meridionali ut omni ope adiuvent Ordinarios Indiae centralis et septemtrio­
nalis, praeprimis mittendo sacerdotes et seminaristas, spiritu missionali imbutos, 
qui Ordinarios et clerum ritus latini vigoróse iuvent ad fidem spargendam. 

Etenim, in India meridionali, praesertim in Kerala, floret Ecclesia et permultae 
habentur vocationes, in primis in ritu Syro-Malabarico. Plures adhuc haberentur 
vocationes si iuvenes illius ritus qui extra regionem suam missionarii esse cupiunt 
non deberent saltem praxim sui ritus cleserere ut in dioecesibus ritus latini labo­
rare possint. Solutionis partialis initium magni momenti haberetur si quam pri-
mum partes dioecesium in India centrali et septemtrionali (occidentali) ritui Syro-
Malabarico committi possent. Et hanc solutionem quídam episcopi Indiae centra-

lis (praesertim ex Madhya Pradesh) desiderant S. Sedi proponere, et expresse 
petere ut pars eorum dioecesis huic ritui concredatur. 

Cognoscunt quidem difficultates, ómnibus notas, ex permixtione rituum. Sed 
quaestio rituum, secundum eos, non potest obstare conversioni Indiae ad Eccle­
siam. Oportet ut Ordinarii ritus latini et ritus orientalis conveniant de modo vi-
vendi ne opus evangelizando populos Indiae pessumdetur. 

Parum refert utrum Ecclesiae locales fundentur a pastoribus ritus orientalis 
an a pastoribus ritus latini; parum refert utrum conversi ad fidem sint ritus orien­
talis an ritus latini. Omnes Christi sumus, omnes discipuli eius, omnes filii Eccle­
siae catholicae. Ad gloriam Dei poterunt pastores ritus Syro-Malabarici fundare in 
India centrali et septemtrionali Ecclesias florescentes sui ritus. 

At ut praecaveantur difficultates, ómnibus notae, ex permixtione rituum et 
praesertim ex pluralitate iurisdictionum in uno eodemque territorio, episcopi qui­
dam qui vellent cederé partem suae dioeceseos clero ritus Syro-Malabarici, rogant 
ut conveniatur de sequentibus conditionibus, quas S. Sedi submittere intendunt: 

I. Quoad iurisdictionem. 
1. In novis Ordinariatibus, solus Ordinarius ritus Syro-Malabarici iurisdic­

tionem in territorio habebit in sacerdotes et fideles tam latinos quam orientales. 
2. Ordinarius Syro-Malabaricus nullam habebit iurisdictionem in fideles 

sui ritus qui forte in dioecesibus ritus latini degent, his exceptis casibus in quibus 
Ordinarius ritus latini in subiectos sibi sacerdotes et fideles in aba dioecesi ritus 
latini degentes iurisdictionem habet. 

3. Quodsi Ordinarii ritus latini et ritus Syro-Malabarici conveniunt de ne-
cessitate vel magna utilitate pro Ecclesia ut Ordinarius unius ritus in parte dioe­
ceseos alterius iurisdictionem habeat, S. Sedi proponendum est ut pars illa a 
dioecesi latini vel orientalis ritus, prout casus fert, subtrahatur et Ordinario alte­
rius ritus committatur, ita ut in India centrali et septemtrionali numquam habean-
tur dúo vel plures Ordinarii diversi ritus qui in eodem territorio iurisdictione 
polleant. 

I I . Quoad aggregationem fidelium ritui. 
1. In novis Ordinariatibus, neophytae, sive ex infidelitate, sive ex ecclesiis 

christianis acatholicis ad Ecclesiam catholicam conversi ritui Syro-Malabarico ag-
gregentur. 

2. Nisi speciale indultum obtineatur a S. Sede, catholici ritus latini nonnisi 
ad normam sacrorum canonum ad ritus Syro-Malabaricum admitti possunt. Com-
mendatur autem ut a S. Sede peta tur indultum genérale ut omnes catholici 
latini ritus recenter conversi qui in novis Ordinariatibus degunt libere ad ritum 
Syro-Malabaricum transiré possint. 

3. Proles patris ritus latini quae in infantia baptizatur, etiam a sacerdote 
ritus Syro-Malabarici, ritui aggregabitur quem pater pro ea elegerit. 

4 . Quantum fieri poterit curet Ordinarius ut catholicorum ritus latini cu-
ram habeat vel sacerdos ritus latini vel sacerdos ritus orientaÜs, qui privilegio 
biritualismi gaudeat, sub única tamen iurisdictione Ordinarii ritus Syro-Mala­
barici. 

I I I . Doñee provincia vel provinciae ritus Syro-Malabarici erigi non poterunt, 
praestabit ut Ordinarii huius ritus suffraganei sint alicuius provinciae Ecclesiasticae 
ritus latini. 

10 

E X C . M U S P. D. ANTONIUS GREGORIUS VUCCINO 
Archiepiscopus tit. Aprensis 

Venerabiles Fratres, Auditores et Observatores dilectissimi, 

Laudanda est cura membrorum commissionis de episcopis, propter 
arduum opus quod perfecerunt. Attamen liceat mihi confiten tam in 
capite de quo tractamus quam in aliis de quibus iam disceptatum est, 
deficere principium fórmale conceptus regiminis. Ecclesia enim est Cor­
pus Christi; in Christo autem dúo in persona Verbi coniunguntur ele­
menta, divinum scil. et humanum, e quibus divinum infinite superat hu-
manum. Ita et in Ecclesia, quae Corpus Christi est, seu ut aiunt Patres 
« Christus est », principium fórmale est aliquid divinum, i. e. Spiritus 
Christi, Capitis Ecclesiae, et aliquid humanum, i. e. forma socialis Ec­
clesiae, qua Corpus Christi visibile efficitur quia aedificatur super fun-
damentum apostolorum et prophetarum. 

Unde in regimine Ecclesiae, principium fórmale et praecipuum ha-
betur in verbis apostoli: « Ipse Christus est Caput Corporis Ecclesiae, 
cum primogenitus omnis creaturae sit necnon primogenitus mortuorum »} 

« Quia vero, ut ait fel. rec. Pius XII, Christus tam sublimem occu-
pat locum, iure meritoque ipse solummodo est, qui Ecclesiam regit 
atque gubernat, proptereaque hac quoque de causa capiti adsimilari 
debet. Siquidem quemadmodum caput, prosequitur Pius XII, ut Am-
brosii verbis utamur2 est arx regalis corporis, ab eodemque utpote po-
tioribus dotibus praedito omnia membra, quibus superponitur ut con-
sulat, natura ipsa diriguntur, ita divinus Redemptor universae ...\ 

Moderator: Exc.me Pater, velis loqui de dioecesium circumscrip-
tione. 

Orator: Veniam peto, quia adhuc tractatur de principio regiminis 
Ecclesiarum. 

Ac, quandoquidem hominum coetum regere nihil aliud est nisi utili 
providentia idoneis opibus rectisque rationibus ad assignatum finem per-
ducere, facile cerneré est Servatorem nostrum, qui bonorum pastorum 
forma et exemplar exsistit, haec omnia mirando prorsus exercere modo. 
Ipse enim triplicem potestatem apostolis eorumque successoribus im-
pertiit, docendi nempe, regendi ad sanctitudinemque ducendi homines, 
quam quidem potestatem peculiaribus praeceptis, iuribus, officiisque 
praefLaitam, primariam legem statuit totius Ecclesiae ...4. 

Quo quidem interno moderamine non modo ipse ut pastor et epi-

scopus animarum nostrarum singularum curam habet? sed et universae 
quoque prospicit Ecclesiae, sive quando eius rectores ad munia cuiusque 
fideliter fructuoseque obeunda illuminat atque roborat ...6. 

Unde in Ecclesia tota ratio regiminis ad Christum ut Caput Corporis 
Ecclesiae pertinet. Non est tamen reputandum eius régimen modo non 
conspicuo vel extraordinario tantum absolví, cum contra adspectabili..? 

Moderator: Velisne ad applicationem principiorum venire? 
Orator: Venio, em.me. Veniam! 
Non est tamen reputandum eius régimen modo non conspicuo vel 

extraordinario tantum absolvi, cum contra adspectabili quoque ordina-
riaque ratione Divinus Redemptor per suum in terris Vicarium Corpus 
suum mysticum gubernet. Siquidem, ut sapientissimus erat, constitu-
tum a se sociale Ecclesiae corpus nequáquam sine conspicuo capite re-
linquere poterat. Ñeque ad rem eiusmodi infitiandam asseverari potest 
per statutum in Ecclesia iurisdictionis primatum, mysticum eiusmodi 
Corpus gemino instructum fuisse capite. Est enim Petrus, vi primatus, 
nonnisi Christi vicarius atque adeo unum tantum primarium habetur 
huius Corporis Caput, nempe Christus ...8. 

Audiatur iterum 9 Pius XII : « Quae autem Nos heic de universali 
Ecclesia diximus, id de peculiaribus etiam asseverari debet christiano-
rum communitatibus, cum orientalibus tum latinis, ex quibus una con-
stat ac componitur catholica Ecclesia; quandoquidem et ipsae a Christo 
Iesu proprii uniuscuiusque episcopi voce potestateque reguntur. Quam-
obrem sacrorum antistites non solum eminentiora universalis Ecclesiae 
membra habendi sunt, sed ad propriam cuiusque dioecesim quod spec-
tat, utpote veri pastores assignatos sibi greges, singuli singulos Christi 
nomine pascunt ac regunt, id tamen dum faciunt non plañe sui iuris sunt, 
sed sub debita Romani Pontificis auctoritate positi ». 

Patet ex dictis, quod 1 0 Pastores Ecclesiarum unum Pastorem ejfor-
mant11 cum Christo Summo Pastore et episcopo animarum nostrarum?1 

Sed quaeri potest: quo principio eficitur haec coniunctio Capitis Cor­
poris cum parte membrorum Domini prima, scil. episcopo? Responsum 
apostoli habemus: « Spiritus Sanctus posuit episcopos regere Ecclesiam 
Dei ». Huic autem Christi Spiritui..." 

Moderator: Pater, velis tradere alia in scriptis, quia non devenis ad 
applicationem. 

Orator: Gratias. 

In textu scripto tradito: 1 In hoc capite sicut in praecedentibus capitibus 
huius schematis déficit aliquod principium universale doctrínale ad efficiendam 

unitatem eius. Agitur hic de regimine in Ecclesia. Sed quaeritur « régimen » quid 
in Ecclesia? Paulus declarat quod « Spiritus Sanctus posuit episcopos regere Ec­
clesiam D e i » (Act. 20, 28). Sed episcopus habet a Christo potestatem regere 
gregem sibi commissum. Ista autem potestas descendit a Christo ad episcopum 
per Spiritum Sanctum. A capite Corporis Ecclesiae transit potestas ad epi­
scopum. 2 deest. 3 christianorum reipublicae clavum tenet eiusque guber-
nacula moderatur. 4 Sed directo et iam per se divinus servator noster condi-
tam a se societatem moderatur ac dirigit. Ipse vero regnat in mentibus animisque 
hominum et ad beneplacitum suum vel rebelles inflectit ac compellit voluntates. 
5 deest. 6 sive quando in gravioribus praesertim adiunctis viros ac mulieres, 
sanctitatis fulgore nitentes, e gremio Ecclesiae Matris excitat ut ceteris christifide-
libus exempla sint ad mystici sui Corporis incrementum. 7 deest. 8 Unum 
solummodo caput constituere Christum eiusque vicarium, asserit Bonifatius V I I I 
per apostólicas litteras Unam Sanctam. 9 Ait. 1 0 deest. 1 1 efficere. 
1 2 deest. 1 3 Sed quo principio ipso Summo Pastori coniunguntur? « Spiritus 
Sanctus, ait Pius XII , tanquam non adspectabili principio id quoque tribuendum 
est ut omnes Corporis partes tam inter se quam excelso capite suo coniunguntur, 
totus in capite cum sit, totus in corpore, totus in singulis membris, quibus pro 
diversis eorum muneribus atque officiis, diversis rationibus praesens est atque 
adsistit. Ule est qui licet per se in ómnibus membris habetur, in iisdem divini tus 
agat, in inferioribus tamen etiam per superiorum ministerium operatur ». Princi­
pium ergo fórmale omnis in Ecclesia muneris et auctoritatis hac ratione potest de-
finiri: « Christus, pastor aeternus per Spiritum suum unctione divinae caritatis 
ministros suos ungit ut ad homines filos mittat, sicuti dispensatores ministeriorum 
Dei. Ideoque in Ecclesia munus pastorale est ministerium caritatis secundum illud 
apostoli: « Filioli mei, quos iterum parturio doñee Christus formetur in vobis » 
{Gal. 4, 19). Unde propono humiliter ut in capite seu in paragrapho speciali verbum 
fiat de principio formali auctoritatis in Ecclesia ut evitetur confusio auctoritatem 
inter civilem et ecelesiastieam, quae differunt inter se sicut caelum et térra. 

11 

E X C . M U S P . D . MARCELLUS GONZÁLEZ MARTIN 

Episcopus Asturicensis 

Venerabiles Patres, 

Cum schema nostrum acceptatum fuit tamquam basis ad examen in-
stituendum de regimine dioecesium, implicite affirmavimus posse addi 
ad schema ea quae necessaria viderentur, etsi forsan de eis sileret. 

Mihi videtur adesse quaestionem cuiusdam 1 momenti quae praeter-
iri non potest, in aspectu in quo habet relationem cum schemate2 illam 
nempe de administratione et usu bonorum in vita oeconomica dioe­
cesium. 

In hoc capite agitur de erigendis novis dioecesibus, et de aliis sup-

primendis; de necessitate, e parte episcopi — sunt verba capitis3 — 
« attendendi innumeris sui gregis difficultatibus et sustentandi omnia 
officia et instituta quae ad rectum régimen necessaria usu compro-
bantur »...\ 

Sunt verba pulchre pastoralia et opportunissima in hoc capite iu-
ridico. 

Símiles conceptus apparebant in posteriori capite de paroeciis, nunc 
ammandato ad aliam provinciam. 

Uno verbo, asseritur, in hoc capite,5 principium de autonomia neces­
saria in constitutione, exsistentia, et vita practica pastorali uniuscuius-
que dioecesis, ad hoc ut modo sufficienter digno finem suum adimplere 
valeat. 

Iam vero, difficultas, immo et crux, terribilis crux pro episcopis 
surgit cum curare debent, in his novis dioecesibus6 de templis con-
struendis, seminariis, scholis, sacellis, aliisque operibus ad salutem ani­
marum necessariis. 

Sed accidit ut dum intra eamdem civitatem aliquae paroeciae carent 
ómnibus mediis ...7 elementalioribus, etiam ad pueros in doctrina chri-
stiana edocendos, aliae e contra gaudent mediis oeconomicis abundan-
tissimis, thesauris v. g. accumulatis pietate et devotione fidelium, dona-
tionibus frequentibus, fundationibus pingues fructus reddentibus. 

Idipsum accidit intra eamdem dioecesim, inter alias et alias zonas. 
Idipsum accidit intra eamdem regionem et nationem, inter alias 

aliasque partes territorii. Hic omnia facilia sunt propter abundantiam 
qua gaudent; illic, omnia sunt difficilia propter carentiam quam patiuntur. 

Hoc autem est scandalosum pro fidelibus, est contradictorium cum 
iis quae praedicamus ceteris de communicatione bonorum, pugnat cum 
idea de functione sociali proprietatis quam tam strenue defendimus, 
impedit quominus multa opera bona in ordine apostólico fiant. 

Epocha nostra testis est de singulari progressu associationum diver-
sarum quae fiunt in ordine oeconomico, inter organisma plurima, natio­
nes, gubernia, etc., ad culturam fovendam et maiora commoda adipi-
scenda pro ómnibus hominibus in ambitu fere universali. 

Nos vero permanemus in conceptu rigidissimo proprietatis privatae 
in multis quaestionibus quae afficiunt bonum animarum intra dioeceses 
nostras. Cur ita* venerabiles Patres conciliares? 

Ñeque idea collegialitatis inter dioeceses, quae saltem sub aspectu 
pastorali ab ómnibus admittitur? ñeque mandatum caritatis et responsa-
bilitas apostolatus intra eamdem dioecesim favent huic modo agendi. 

Immo solemus dicere totam Ecclesiam esse hodie in statu missionis, 
et certum est. Ergo propter rationem missionariam quae erga omnes 

17 

populos applicationem habet, deberemus corde ampliori et conceptibus 
distinctis ab iis qui hucusque viguerunt, administrare bona et donationes 
quas accepimus in favorem dioecesium et paroeciarum quae surgunt 
in diversis terris ad vitam christianam fovendam, praesertim in illis con-
tinentibus in quibus magis necessarium est. 

De his quaestionibus valde extraneum est quod non introducatur in 
hoc schemate aliquod principium, non dico10 regulationes practicae, 
aliquod principium,11 utpote quod máximum momentum habet: sanus 
et pastoralis conceptus de rebus oeconomicis in regimine dioecesium. 

Ñeque in schemate de cura animarum quidquam dicitur, quod etiam 
locum aptum praeberet. ...12 Utique apparet quaestio ista tractata in sche­
mate de clericis, sed 1 3 simul ac cum agitur de retributione eorum digna, 
de regimine beneficiali abolendo, de taxis quae eis imponi possent, etc., 
hoc est cum agitur de oeconomia particulari, ut ita dicam, clericorum in 
Ecclesia. Hoc est parum logicum et necessario minuit vim principiorum 
quae statui possunt et debent de aspectu sociali proprietatis et bonorum 
quae in Ecclesia, non inter clericos, dantur; et hoc magnam relationem 
habet cum regimine dioecesium.14 

Proinde, conclusio: Reverenter peto a membris commissionis de re­
gimine dioecesium ut in hoc schemate principia aliqua 1 5 statuant, postea 
evolvenda a commissione postconciliar i, de sociali distributione et ap-
plicatione bonorum in Ecclesia. Dixi. 

In textu scripto tradito: 1 maximi. 2 deest. 3 deest. 4 (n. 26, 
par. 1). 5 deest. 6 deest. 7 etiam. 8 hoc. 9 deest. 1 0 deest. 
1 1 deest. 1 2 Attamen. 1 3 deest. 1 4 deest. 1 5 principium. 

1 2 

E X C . M U S P. D. ROBERTOS MASSIMILIANI 
Episcopus Civitatis Castellanae, Hortanus et Gallesinus 

Venerabiles Patres, 

Loquar de dioecesibus parvis. 
1 . In cap. IV, pag. 2 0 , linn. 8 ss., dicitur: « Cavendum est ne, 

ob nimiam territorii parvitatem ac propterea ob consequentem sacerdo-
tum paucitatem opumve penuriam etc. ». Mihi videtur illud « propterea » 
et sequentia esse tollenda, quia non semper parvae dioeceses habent 
paucos sacerdotes pro suis necessitatibus et paucas opes. Omnes cogno-
scimus parvas dioeceses cum multis sacerdotibus, relate ad necessitates 

dioecesis, et e contrario magnas dioeceses quae indigent sacerdotibus ...2. 
Res pendet a multis circumstantiis, et non solum a parvitate vel magni-
tudine ...3. 

2. Sicut de sacerdotibus et de opibus, idem dicatur de officiis et in-
stitutis quae necessaria sunt ad rectum régimen. Exclusis dioecesibus veré 
nimis parvis, multae sunt dioeceses parvae quae optime reguntur. Ha-
bent sua officia et sua instituía, suas associationes et omnia bene dispo-
sita, quae non raro desunt in magnis dioecesibus. Si accurato studio 
subiiciantur e. g. summae pecuniarum quae offeruntur missionibus quo-
tannis, fere semper videbimus parvas dioeceses primis in locis esse in 
computatione percentualium (uti dicunt) pro unoquoque capite. ídem 
evenit pro inscriptis in Associationibus et aliis multis. 

3. Historice constat primis saeculis multo plures episcopos fuisse 
quam nunc, dum fideles erant pauciores et istae communitates persecu-
tiones superaverunt. Etiam postea, cum multae tempestates Ecclesiam 
et ecclesias particulares quassabant, fides remansit ubi aderant multi 
episcopi. Ego 4 ipse audivi meis auribus Pium XI s. m. dicentem: Pro­
testan tismus nequivit radices poneré in Italia quia aderant multi epi­
scopi. 

4. Horum omnium ratio vera est quia episcopus non est primo et 
primario caput officiorum et institutorum sed pastor ovium. Ipse debet 
cognoscere oves, eas visitare, pascere verbo, exemplo et sacramentis. 
Ipse per se, dicit saepe schema de cura animarum, debet praedicare 
ovibus et eas instruere. Quomodo haec fieri possunt in magnis dioece­
sibus ubi fideles vix aut ne vix quidem vident et audiunt proprium 
pastorem singulis quinquenniis? Maius ergo est damnum quod evenit 
ex magnitudine dioecesis, quam ex parvitate. S. Augustinus et S. Al-
phonsus de Ligorio fuerunt episcopi parvarum dioecesium, quas pasce-
bant assidue per seipsos ...5. 

5. In re ista praeterea magna prudentia est agendum ob fere insu-
perabiles difficultates quae fiunt a clero et populo, qui apertas rebellio-
nes ineunt. Nostris difficillimis temporibus, ne addantur aliae difficulta­
tes: afflicto ne addatur afflictio. 

Alia difficultas provenit ex eo quod saepe non potest praevideri futu-
rus progressus alicuius civitatis vel territorii, multae causae uti moderna 
industrializatio, novae modernae viae tum ferreae tum autostradales (uti 
dicunt), turismus, et cetera multa, paucis annis movent turmas fidelium 
ex una in alteram partem, novas ci vi ta tes efformant, alias evacuant. Peto 
ergo ut addantur in pag. 20, lin. 23, ad verba « ad peculiaria adiuncta 
geographica, socialia, oeconomica », haec verba: « non solum hodierna 
sed quae possint in futurum rationabiliter praevideri », vel alia similia. 

Secus posset evenire quod nova dioecesis fundetur vel alia supprimatur 
et post decem annos, rursus illae debent supprimi vel erigi ...6. 

6. Caveamus in re tanti momenti ne res fiant imprudenter: divi­
siones civiles quibus appellat schema in pag. 20, lin. 24, non semper 
sunt optimae, aliquando sunt pessimae. Nec nimis insistendum videtur 
in decore quo gaudere debet episcopus, cui indecorum videtur vivere 
in aliquo pago. Nam episcopi, uti sacramenta, sunt propter homines, 
et non vice versa? Multis difficultatibus parvarum dioecesium, uti tribu­
nal vel seminarium potest obviam iri per tribunalia et seminaria inter-
dioecesana, regionalia, uti fit in Italia et alibi ...8. 

7. Liceat etiam petere a Concilio ut dioecesium suppressarum, cum 
agitur de veré parvis, servetur nomen et dentur aliqua privilegia cathe-
dralibus ...9. 

8. Denique liceat petere ut id quod dicitur n. 27 § 2, pag. 21, 
linn. 4 ss., de dioecesibus immediate subiectis S. Sedi, alicui metropo-
litae aggregandis, non valeat pro dioecesibus Provinciae Romanae, qua-
rum metropolita est Summus Pontifex. 

Episcopi huius Provinciae participant Synodis Romanis inde a saecu-
lis iv et v et etiam hodie habent ius seu privilegium, cum obligatione ...10, 
participandi Consistoriis in quibus disceptatur de Canonizatione Sanc-
torum. 

Peto, ergo, quod verbis lin. 8 pag. 21 « sunt subiiciendae ad nor-
mam iuris communis » addatur: « exceptis Dioecesibus Provinciae Ro­
manae »..." Dixi. 

In textu scripto tradito: 1 n. 26. 2 sicut etiam phoenomenon contra-
rium. 3 Peto ergo ut tollantur illa verba quae semper veritati non respon-
dent. 4 deest. 5 Nonne ipsi sunt perfecta figura episcoporum et eo­
rum exemplar? 6 quae antea fundatae vel suppressae fuerant. 7 deest. 
8 etiam associationes catholicae multum adiuventur per associationes regionales 
et nationales. 9 Mens ergo mea, quam humillime vobis propono, est ut sin-
gulis in casibus videatur de ómnibus circumstantiis, quam cautissime procedatur 
et etiam ad historiam multarum urbium catholicarum respiciatur. Quantum ad 
me spectat, nunquam fiet ut manibus meis iuguler sponsam dilectam quam dedif 
mihi Deus. 1 0 tamen. 1 1 Sinite ut hoc privilegio adhuc gaudeamus: si Roma 
est communis patria omnium hominum, tanto maiori titulo est pro nobis qui tam 
prope Romam sumus et fidem iam a primis temporibus ab ista communi patria 
accepimus. 



CONGREGATIO GENERALIS LXVIII 261 

13 

E X C . M U S P. D. RADULFUS ZAMBRANO CAMADER 
Episcopus Eacatativensis 

Venerabiles Patres, 

N. 28 schematis de episcopis ac de dioecesium regimine tamquam 
per transennam vetustissimae institutionis in regimine dioecesano men-
tionem facit, nempe capitulum cathedrale, quod tamen tanta renovatione 
seu « aggiornamento » opus habet. Sed nequidem in alio loco schema­
tis, quod de regimine dioecesium perpauca tractat, capitula cathedralia, 
antiqui presbyterii testimonium, apparent. Et ideo instituía sunt ut 
sollemniorem cultum Deo in Ecclesia exhibeant, verum etiam, ad nor-
mam sacrorum canonum, tamquam episcopi senatus et consilium eum 
adiuvent, ac sede vacante, eius vices suppleant in dioecesis regimine 

Non desuní, et quidem mérito, qui exíincíionem capiíulorum ma-
gnopere exoplaní. DifEcullaíes auíem quae non raro in adminisíralione 
dioecesana inter capitulum cathedrale el episcopum cum detrimento 
fidelium occurrunt, aeque ponderandae suní, cum de beneficiis agaíur 
excogitandis ad meriía reíribuenda sacerdoíum in cura animarum ex 
infirma valeíudine vel alus de causis non amplius efficacium, sed qui in 
cullu liiurgico caíhedralium el basilicarum debiío cum honore ...2 mini-
síerio opíime fungi adhuc possuní. 

Missio pastoralis episcopi in regimine dioecesis, agilitaíem eí soller-
íiam, prudeníiam eí virluíem exigunt simul ac eius cotidianam in mundo 
praeseníiam. Itaque beneficia vitalicia impropria videntur in alio guber­
nio dioecesano, cum sacerdotes qui primo excellentes consultores fue-
raní, ingravescentibus eorum 3 diebus, minus apíi ad íaníum officium eva-
duní, e. g. in adminisíralione oeconomica, quae in iure vigenle a capi-
tulis cathedralibus etiam ad validitatem actus saepius dependet. 

lis praesuppositis, suggerere valeam uí lin. 12 deleaíur in n. 28, eí 
loco proprio in schemaíe nosíro sequenlia principia slatuantur: 

1. Capitula canonicorum suní collegia clericorum ad culíum sollem­
niorem Deo in insignioribus ecclesiis, ubi id commode fieri possit, exhi-
bendum. 

2. In negoíiis adminisíraíionis ecclesiasíicae consilium seu senalus 
episcopi esí coelus consullorum dioecesanorum, qui de capiíulis vel de 
reliquo presbylerio ab episcopo libere ad normam iuris eliguníur. 

3. Dioeceses, ubi capilula non exsisíunl, liberae suní ab ulla obliga-
lione illa inslituendi. 

4. Sede vacante, coetus consultorum eligat vicarium, qui gubernium 
dioecesis assumat secundum normas a Concilio et a iure communi prae-
visas, et salvo semper peculiari iure ecclesiarum orientalium. 

5 et ultimum. A commissione ad C.I.C. recognoscendum, cañones 
apparentur ut administratio bonorum ecclesiarum cathedralium, episcopo 
et non capitulo relinquatur, et pariter provideatur iuri episcopi quando 
ecclesia cathedralis simul paroecialis sit. Immo norma statuatur ut capi-
tuli bona, salva honesta canonicorum sustentatione, sive collegialium 
sive cathedralium, ad fines cultus divini et apostolatus sub regimine 
episcopi convertantur. Dixi. 

In textu scripto tradito: 1 (cf. c. 391). 2 cultuali. 3 deest. 

14 

E X C . M U S P. D. FERDINANDUS ROMO GUTIÉRREZ 
Episcopus Torreonensis 

Venerabiles Patres et Fratres, 

Placet dispositio tota argumenti cap. IV in schemate de episcopis 
et dioecesium regimine, ex qua multa bona optamus pro Ecclesiae admi-
nistratione et sic dicta vitalizatione. 

Sed audeo adhuc subiicere considerationi vestrae, aliqua quae spec-
tant ad criteria pro erectione novarum dioecesium, et quae credimus 
vota plurimorum Patrum interpretan} 

1. Criteria enim2, expósita...4 non apparent sufficienter clara nec5 

debitam praestare attentionem ad mutationes penitus totales rythmi vitae 
hominum huius temporis. Hodie: 

a) Organizationes operum fabrilium et similium plañe occupant6 

vitam totalem operariorum extra domum 
b) Máxima centra culturaría exigunt continuam commorationem 

alumnorum die ac nocte extra familiam. 
c) Necessitas laboris et officiorum in locis distantioribus et ne-

cessaria et continua commoratio8 cum hominibus ex ómnibus locis, 
sed eiusmodi forsan mentís et cordis,9 fere impossibilem reddit influ-
xum dioecesanum in ipsorum mentes et corda. 

d) Commercium, recreationes, muñera et relationes familiares si­
mul cum máxima facilítate mediorum translationis, novam figuram ho-
minis delineant quae longe abest ab attendenda et aestimanda ratione 
finium 1 0 propriae dioeceseos. 

Longe, ergo, aliae rationes habendae sunt pro erectione et delimita-
tione dioecesium actualium.11 Ex quibus duas tantum 1 2 proponere audeo: 

1. Ut in erectione novarum dioecesium, magis quam ad naturales 
divisiones (limites civiles, montes, ilumina, etc.). attentio fiat ad com-
munitatem vitae et necessitudinum inter homines, ad unitatem occupa-
tionum et problema tum in regione, ad identitatem individuorum qui in 
tota regione vitam degunt, sustinent et regunt, et ad unitatem iam exsi-
stentem in religiosis rebus. 

2. ítem credimus procurandum esse ut clare appareat criterium pro 
divisione vel dismembratione dioecesium non esse solummodo modum 13 

exonerandi episcopum a parte fortasse difficiliori et ingratiori territorii, 
sed necessitatem veram procurandi maiorem et accuratiorem attentio-
nem pro fidelibus in illis locis. 

3 . Ad quam attentionem efficacius obtinendam videtur summe ur-
gere ut divisio dioecesium fiat modo tali, ut in ea exsequenda observen-
tur normae fundamentales iustitiae distributivae et socialis, tum quoad 
bona temporalia 1 4 et spiritualia, tum etiam quoad distributionem sacer-
dotum qui in nova dioecesi servitium pastorale praestare debeant. 

4. Ac proinde ne umquam, quantum possibile sit, nova dioecesis eri-
gatur si in ea vel pro ea numeras saltem minimus sacerdotum exempla-
rium et electorum 1 5 habeatur pro muneribus necessariis in administra-
tione pastorali saltem mínima dioeceseos (v. g. pro paroeciis principali-
bus,16 curia seminario incipiendo, ...18 educatione religiosa et apo-
stolatu laicorum promovendis, etc.). Quae si non sint, timendum est ne 
dioecesis nova nascatur vel mortua vel saltem diuturnae morti desti-
nata ...19. 

5. Credimus in tali casu optabiliorem esse subiectionem proviso-
riam S. Congregationi de Propaganda Fide,20 quae cura et providentia 
sua ...21 ad illa procuranda saltem ad tempus provideret. 

Et haec humiliter subiecta maneant vestrae considerationi ...22. Dixi. 
Gratias. 

In textu scripto tradito: 1 eiusdem. 2 interpretantur. 3 deest. 4 in 
schemate. 5 et videntur non. 6 absorbunt. 7 suam. 8 conviven-
tia. 9 undequaque parte, sed eandem mentem et cor habentibus. 1 0 limi-
tum. 1 1 Quod significat: novam vitam hominum extra domum propriam, sua-
dere titulum residentiae non posse iam iuste dignosci ex loco ubi lectum habetur 
permanens, sed longe alias rationes habendas esse in hodierna erectione et delimi-
tatione dioecesium. 1 2 ínter alias has reverenter. 1 3 voluntatem. 1 4 ma-
terialia. 1 5 selectorum. 1 6 deest. 1 7 dioecesana. 1 8 attentione reli-
giosarum. 1 9 Credimus ipsam S. Congregationem Consistorialem cui competit 
de his rebus curare, posse auctoritate vel salutari influxu ante dioeceses a Deo be-

nedictas, haec praevidere et providere, ut nova et vera communitas dioecesana et 
nascatur et vivat praesens et actuosa in Ecclesia. 2 0 Quod si autem illa media 
necessaria providere excederet competentiam huius Congregationis Sacrae, optabi-
lior esset subiectio saltem provisoria S. Congregationi de Propaganda Fide. 2 1 ex 
similitudine cum regionibus missionum. 2 2 ut vos conclusiones hauriatis. 

15 

E X C . M U S P. D. ALEXANDER SCANDAR 
Episcopus Lycopolitanus 

Venerabiles Patres, 

Quasdam animadversiones exponam circa cap. IV et quidem de n. 31 
ubi agitur de dioecesibus personalibus ratione ritus. 

Haec quaestio, ni fallor, maximi momenti est praesertim in regioni­
bus et civitatibus ubi sunt varii ritus, e. g. in Aegypto ubi septem prin­
cipales ritus orientales repraesentantur non sine incommodo et ut ita 
dicam scandalo. 

Unusquisque enim ritus suas ecclesias habet, clerum, usus proprios, 
dum fideles pauci sunt. Et ideo Ecclesia catholica in nostra regione vi­
detur, praesertim a non christianis et etiam a christianis non catholicis, 
ut divisa, sine cohaesione. 

Diíferentia magis apparet in kalendariis, in ieiuniis, in abstinentiis; 
quod quídam improbant, alii approbant cum máximo scandalo acatho-
licorum. 

Exsistentia plurium dioecesium in único territorio pro tam paucis 
fidelibus in tribus vel quattuor civitatibus magis nocet quam fovet 
actioni pastorali. Numerus fidelium catholicorum qui ritum localem et 
autochtonum Alexandrinum non sequuntur quotannis diminuitur variis 
ex rationibus, i. e. difficultates xenophobiae, etc., etc., et proinde censeo 
necessariam esse quamdam unificationem. 

Mentem meam claris verbis expono et explico: In unoquoque terri­
torio, e. g. in Aegypto, Syria vel Líbano, habeatur tantummodo única 
iurisdictio pro ómnibus catholicis cuiuscumque ritus, cui omnes hierar-
chae subiiciuntur et ut patriarcha alexandrinus v. g., gaudeat plena iuris­
dictione in toto territorio sui patriarchatus et in omnes hierarchas qui 
intra limites patriarchatus adlaborant. 

Episcopi diversi ritus, si necessarium est episcopos habere, et hoc 
hodie non censeo? vicarii patriarchales erint pro cura animarum proprio-
rum fidelium sub auctoritate patriarchae sedis exercenda. 

Hoc modo labor pastoralis maiori cum fructu exercetur in unione 
cum capite locali. 

Hoc modo servabitur etiam antiqua traditio ecclesiastica praesertim 
in oriente inde a primis saeculis vigens, secundum quam in uno loco non 
habetur nisi unus episcopus (cf. S. Ignatium Antiochenum et S. Cypria-
num). Hinc patriarcha vel metropolita territorii habebit tot vicarios 
quot sunt ritus diversi in illo loco. Ipsi consilium patriarchale efformant. 

Hic sermo est tantummodo de iurisdictione exercenda pro regimine 
dioecesis sed quaestiones merae liturgicae et spirituales integrae ma-
neant sub vigilantia patriarchae vel metrópolitae illius ritus. 

Persuasum mihi est, hic modus agendi melius unitatem catholicam in 
varietate illustrat et ipsi christiani non catholici non solum 2 mirantur 
de hac organizatione, sed magis aestimant in catholica Ecclesia unitatem 
et collaborationem. Sic vires non dissipantur, associationes variae simul 
cooperant ad bonum commune totius regionis et in conformitate erimus 
cum n. 28. 

Concludo: Expungatur a textu n. 31 ne multiplicentur sine neces-
sitate dioeceses personales et ne habeantur plures episcopi in eodem ter­
ritorio. Dixi. 

In textu scripto tradito: 1 deest. 2 deest. 

16 

E X C . M U S P. D . ANTONIUS KHORAICHE 
Archiepiscopus Sidoniensis Maronitarum 

Venerabiles Patres, 

Art. 31, cap. IV, de erectione dioecesium personalium ratione ritus, 
ut principium sumptus, certe placet: exprimit enim laudabilem inten-
tionem Concilii servandi ritus in Ecclesia ubique terrarum. 

Attamen accurata illius intellectio et practica applicatio, aliquas 
ponunt solvendas quaestiones, quas, humiliter, iudicio Patrum vellón 
subiicere. 

1. Agitur in articulo de dioecesi personali erigenda in dioecesi ter-
ritoriali iam erecta, quod supponit aliqua territoria iam esse ritui deter-
minato propria. Si nunc ad statum vigentem inspicimus, invenimus ritum 
latinum possidere, per totum orbem, dioeceses territoriales, dum orien­
tales ritus, ne in oriente quidem, possunt dici possidere proprium terri-
torium, nam in uno eodemque territorio superponuntur plures iurisdic-
tiones, non tantum orientales sed etiam et latina, quae omnes aequo 

iure territoriales se considerant. Unde recta applicatio principii postulat 
delimitationem territorialem inter varios ritus. 

2. Ordo hierarchicus in Ecclesia secumfert dependentiam episcopi 
a superiore auctoritate. Porro, in casu orientalium, episcopus cui com-
mittitur personalis dioecesis, et qui exinde est extra territorium proprii 
ritus, a quanam superiore auctoritate pendet? An ab Ordinario loci, 
qui certe est alieni ritus? Sed tune finis intentus in articulo non obtine-
tur, et aliquando dioecesis personalis extenditur ad plures dioeceses ter­
ritoriales} An immediate a S. Sede? Sed tune, licet mutatis mutandis, 
ídem inconveniens adest nempe dismembratio fidelium eiusdem ritus. 
Manet ergo ut pendeat ab auctoritate superiore proprii ritus, nempe a 
patriarcha, et tune certe obtinetur finis articuli, sed quia res non est per 
se evidens, ideo expresse declaranda. 

Ex his quaestionibus patet adesse verum et grave problema circa 
coordinationem iurisdictionum in Ecclesia, quod per transennam, ut fit 
in articulo, solvi non potest. Nam modo procedendi in articulo propo­
sito, non solvitur dificultas, sed via aperitur no vis difficultatibus. Et ideo 
salva dispositione in articulo tradita et ut plenum effectum obtineat, 
videtur quaestio amplius pertractanda ut ad sequentes conclusiones de­
venia tur: 

1. In unoquoque territorio, única sit territorialis iurisdictio. 
2. In unoquoque territorio sint tot iurisdictiones personales quot 

ritus diversi, sufficientem numerum fidelium habentes. 
3 . Omnis iurisdictio episcopalis pendeat a superiore auctoritate 

proprii ritus, et pro orientalibus a patriarcha. 
4 . Ad rectam applicationem horum principiorum recognoscantur 

territoria unicuique ritui propria. 
Attamen si propter humanam fragilitatem, propositum hoc certe 

veré reformativum, oppugnaretur difficultatibus practicis, Concilium pos­
set saltem principium affirmare, ut sit norma, in futuro data occasione 
sequenda, et pro praesenti, ad minus proclamare aequalitatem rituum ita 
ut agnoscantur, orientalibus in occidente, dioeceses eiusdem ritus2 ac 
occidentalibus in oriente. Dixi. Et gratias. 

In textu scripto tradito: 1 deest. 2 iuris. 

Moderator: Cum non sint alii oratores circa cap. IV,* audiatur nunc 
per modum conclusionis em.mus D. card. Marella, praeses commissionis. 

* In congregatione generali sexagésima nona circa cap. IV schematis de epi­
scopis ac de dioecesium regimine adhuc locutus est P. D. Sebastianus Valloppilly 
(cf. p. 409) . 

E M . M U S P. D. PAULUS C A R D . MARELLA 

Venerabiles Patres, 

Commissio conciliaris de episcopis et dioeceseon regimine multas 
gratias agit universis Patribus conciliaribus pro animadversionibus, sive 
voce factis in hac aula conciliari, sive scripto exhibitis, super schemate 
decreti de episcopis et dioeceseon regimine. 

De ómnibus iis votis et emendationibus quae sapienter ac prudenter 
a Patribus prolatae sunt, commissio debitam habebit rationem in reco-
gnoscendo schemate, praesertim cum statuenda erunt principia genera-
lia, quae pro universa catholica Ecclesia valere debent, quaeque publicum 
rei christianae bonum respiciant necesse est. Gratias. 

Moderator: Congregatio generalis erit feria I I , hora 9, próxima, et 
sermo erit de oecumenismo et discussio instituetur de schemate in genere. 

Em.mus P. D. E U G E N I U S card. T I S S E R A N T : Reponatur Sacrosanc-
tum Evangelium. 


